
«Обзор законодательства Узбеки-
стана» зарегистрирован Агентством 
печати и информации Узбекистана 
21 июля 2014 года с удостоверени-
ем № 02-0074.

Журнал включён в перечень 

KRIPTO-AKTIVLARGA OID QONUNGA XILOF
QILMISHLAR TUSHUNCHASI, MAZMUN-MOHIYATI

VA TURLARI TASNIFI
Primov Baxtiyor Olim o‘g‘li, 

O‘zbekiston Respublikasi 
Odil sudlov akademiyasi mustaqil izlanuvchisi, 

yuridik fanlar bo‘yicha falsafa doktori 
ORCID: https://orcid.org/0000-0002-8970-9029

e-mail: baxti13051993@gmail.com

Annotatsiya. Ushbu maqolada kripto-aktivlar va mayning sohasida sodir etiladigan qonunga xilof 
qilmishlarning huquqiy tabiati, mazmun-mohiyati va ularni tasni�lash mezonlari nazariy hamda amaliy
jihatdan tadqiq etilgan. Jinoyat huquqi doktrinasidagi an’anaviy (instrumental), texnokratik va iqtisodiy-
institutsional yondashuvlar tanqidiy tahlil qilinib, mualli�lik takli�lari ilgari surilgan. Shuningdek,
zamonaviy xorijiy konsepsiyalar va xalqaro tashkilotlar (FATF, TRM Labs) standartlari o‘rganilgan.
Tadqiqot natijasida kripto-qonunbuzarliklarning milliy va transmilliy darajadagi yangi mualli�lik
ta’ri�lari shakllantirilgan. Qilmishlar yuridik oqibati va obyektiga ko‘ra tasni�lanib, ilg‘or xorij tajribasi
asosida kripto-jinoyatlarning uchta yangi raqamli sin�i nazariy jihatdan asoslab berilgan.

Kalit so‘zlar: kripto-aktiv, mayning, ilmiy polemika, mualli�lik ta’ri�i, tasni�lash mezonlari, aqlli
shartnoma, blokcheyn

ПОНЯТИЕ, СУЩНОСТЬ И КЛАССИФИКАЦИЯ ПРОТИВОПРАВНЫХ ДЕЯНИЙ,
СВЯЗАННЫХ С КРИПТОАКТИВАМИ

Примов Бахтиёр Олим угли,
доктор философии по юридическим наукам,

самостоятельный соискатель
Академии правосудия Республики Узбекистан

Аннотация. В статье с теоретической и практической точек зрения исследованы правовая
природа и сущность противоправных деяний, совершаемых в сфере оборота криптоактивов и
майнинга, а также критерии их классификации. Проведён критический анализ традиционного
(инструментального), технократического и экономико-институционального подходов,
сформировавшихся в доктрине уголовного права, и выдвинуты авторские предложения.
Кроме того, изучены современные зарубежные концепции (TRM Labs) и стандарты
международных организаций (ФАТФ). По результатам исследования сформулированы новые
авторские определения правонарушений, связанных с криптоактивами, на национальном и
транснациональном уровнях. Противоправные деяния классифицированы по их юридическим
последствиям и объекту, а на основе передового зарубежного опыта теоретически обоснованы

три новых цифровых класса преступлений, связанных с криптоактивами.
Ключевые слова: криптоактив, майнинг, научная полемика, авторское определение, 

критерии классификации, смарт-контракт, блокчейн

THE CONCEPT, ESSENCE, AND CLASSIFICATION OF TYPES OF ILLEGAL ACTS RELATED 
TO CRYPTO-ASSETS

Primov Bakhtiyor Olim ugli,
Independent Researcher at the Academy of 

Justice of the Republic of Uzbekistan,
Doctor of Philosophy (PhD) in Law

Abstract. This article theoretically and practically examines the legal nature, essence, and 
classi�ication criteria of illegal acts committed in the �ield of crypto-assets and mining. The traditional 
(instrumental), technocratic and economic-institutional approaches in the doctrine of criminal law are 
critically analyzed, and the author’s proposals are put forward. Modern foreign concepts and standards 
of international organizations (FATF, TRM Labs) were also studied. As a result of the study, new author’s 
de�initions of crypto-offenses at the national and transnational levels have been formed. Deeds are 
classi�ied according to their legal consequences and object, and three new digital classes of crypto-crimes 
are theoretically substantiated based on advanced foreign experience.

Keywords: crypto-asset, mining, scienti�ic polemics, author’s de�inition, classi�ication criteria, smart 
contract, blockchain

Kirish
Har qanday yangi ijtimoiy munosabatlar sohasini jinoiy-huquqiy muhofaza qilishdan 

avval ushbu sohada sodir etiladigan g‘ayriqonuniy qilmishlarning huquqiy tabiati va 
tushunchasini aniq belgilab olish talab etiladi. Jinoyat huquqi fan sifatida muayyan 
sohadagi ijtimoiy xav�li qilmishni konseptual tarzda tushunmasdan turib, uning 
elementlarini kodi�ikatsiya qila olmaydi. Bu borada kripto-aktivlarga oid qonunga xilof 
qilmishlar fenomeni an’anaviy jinoyat huquqi kategoriyalariga mutlaqo yangicha nazariy 
yondashuvlarni olib kirdi.

Raqamli makon va blokcheyn texnologiyalari rivojlanishi natijasida yuzaga kelgan 
qonunbuzarliklarning ijtimoiy-huquqiy tabiatini tushunish va ularga ilmiy ta’rif berish 
masalasida zamonaviy jinoyat huquqi olimlari o‘rtasida yagona konseptual to‘xtam mavjud 
emas. Ushbu yo‘nalishdagi nazariy yondashuvlarni shartli ravishda uchta yirik oqimga 
ajratish mumkin. 

Asosiy qism
An’anaviy (instrumental) yondashuv. Professor E.L. Sidorenko va A.V. Arxipov kabi 

olimlar kripto-aktivlarga oid jinoyatlar uchun alohida tushuncha yaratishga ehtiyoj yo‘q deb 
hisoblaydilar (Sidorenko, 2021; Arkhipov, 2020). Ularning �ikricha, kripto-valyuta bor-yo‘g‘i 
jinoyat sodir etishning yangi texnik vositasi (quroli) bo‘lib, bunday qilmishlar o‘z tabiatiga 
ko‘ra klassik mulkiy jinoyatlar (�iribgarlik, o‘g‘rilik) yoki kompyuter axboroti sohasidagi 
jinoyatlar tizimiga singib ketadi.

Texnokratik (informatsion) yondashuv. Professor I.M. Rassolov (2016) va kiberjinoyatchilik 
bo‘yicha tadqiqotchi A. N. Lyaskalo (2019) ushbu qilmishlarni axborot xavfsizligiga qarshi 
qaratilgan jinoyatlarning tarkibiy qismi sifatida baholashadi. Ular kripto-qonunbuzarliklar 

mag‘zini raqamli kodlarning ruxsatsiz o‘zgartirilishi va axborot tizimlarining buzilishi tashkil 
etishini ilgari suradilar.

Iqtisodiy-institutsional yondashuv. Milliy olimlarimizdan professor M.H. Rustambayev 
(2021) va R. Kabulovlar (202) qilmishning iqtisodiy jihatiga urg‘u berib, ularni raqamli 
iqtisodiyot sharoitidagi yangi tipdagi iqtisodiy jinoyatlar (tadbirkorlik va moliya tizimiga 
qarshi jinoyatlar) sifatida tavsi�laydilar.

Biz yuqoridagi olimlarning qarashlarini chuqur hurmat qilgan holda, ularning 
konsepsiyalaridagi ayrim jihatlar bilan polemikaga kirishgan holda, ularni quyidagi nazariy 
asoslarga ko‘ra xato yoki cheklangan deb hisoblaymiz. 

Professor E.L. Sidorenkoning (2021) instrumental yondashuviga koʻra, qilmishni faqat 
“vosita” deb baholash kripto-jinoyatlarning real ijtimoiy xav�liligini susaytiradi. Masalan, 
O‘zbekiston Respublikasi Jinoyat kodeksiga 2024-yilda kiritilgan 2789-moddaga koʻra,
kripto-valyuta jinoyat sodir etish vositasi emas, balki jinoiy faoliyatning bevosita maqsadi 
va natijasidir. Mayner hech kimni aldayotgani yoki mulkini o‘g‘irlayotgani yo‘q, u davlat 
nazoratidan yashirin ravishda yangi virtual qiymat (emissiya) yaratmoqda va energetika 
tizimiga zarar yеtkazmoqda. Demak, kripto-jinoyatlarni oddiy “mulkiy o‘g‘rilikka” 
tenglashtirish jinoyat elementlarining iqtisodiy tabiatini inkor etishdir. 

Professor I.M. Rassolovning informatsion yondashuviga binoan, nazarimizda, kripto-
jinoyatlarni faqat “kompyuter tizimiga ruxsatsiz kirish” (JK 2781-moddasi) sifatida 
talqin qilsak, jinoyatning asosiy obyekti – davlatning pul-kredit monopoliyasi, moliyaviy 
xavfsizligi va soliq tizimi chetda qolib ketadi. Litsenziyasiz kripto-birja (JK 2788-moddasi) 
tashkil etgan shaxs kompyuter tizimini buzmaydi, u sohaviy boshqaruv va moliyaviy 
tartibni buzadi.

Klassik “iqtisodiy jinoyat” konsepsiyasi yuzasidan professor M.H. Rustambayev (2021) 
va R. Kabulovlar (2023) to‘g‘ri ta’kidlaganidek, bu jinoyatlar iqtisodiy sohada sodir bo‘ladi. 
Biroq ularni Jinoyat kodeksining amaldagi “Iqtisodiyot sohasidagi jinoyatlar” tizimiga sun’iy 
ravishda singdirish imkonsiz. Chunki an’anaviy iqtisodiy jinoyatlar (masalan, noqonuniy 
tadbirkorlik – JK 188-moddasi) moddiy dunyodagi �iat pullar va ashyolar aylanmasiga 
moslashgan. Kripto-jinoyatlar esa markazlashmaganlik va yuqori darajadagi anonimlikka 
asoslangan bo‘lib, ular mutlaqo yangi huquqiy tabiatga ega.

Yuqorida bayon etilgan ilmiy qarashlarning qiyosiy-tanqidiy tahlili natijasida 
muallif tomonidan mazkur masala yuzasidan quyidagi ilmiy-nazariy pozitsiyani ilgari 
surish maqsadga muvo�iq: kripto-aktivlarga oid jinoyatlar an’anaviy mulkiy, iqtisodiy 
yoki kompyuter jinoyatlarining oddiy davomi emas. Bu axborot texnologiyalari va 
nomarkazlashgan raqamli moliya tizimi (DeFi – Decentralized Finance) kesimida paydo 
bo‘lgan, ikkilamchi tizimli obyektga (davlatning boshqaruv tartibi va milliy moliyaviy-
energetik xavfsizligiga) qarshi qaratilgan, alohida toifadagi yuqori texnologik (intellektual) 
jinoiy qilmishlardir. Ular o‘zining virtual xususiyati tufayli Jinoyat kodeksi tizimida mustaqil 
dispozitsiyaviy va konseptual maqomga ega bo‘lishi shart.

Olib borilgan nazariy �ikrlar, qonunchilik tahlili va sud-tergov amaliyotini umumlashtirgan 
holda mazkur tadqiqot doirasida ushbu qilmishlarning mualli�lik tushunchasi (ta’ri�i) 
shakllantirildi:

Kripto-aktivlar aylanmasi va mayning sohasidagi jinoyatlar – shaxs (jismoniy shaxs) 
tomonidan nomarkazlashgan axborot-kommunikatsiya texnologiyalaridan foydalangan holda 
davlat tomonidan belgilangan kripto-aktivlarni olish, o‘tkazish, ayirboshlash yoxud mayning 
qilishning litsenziyalash va ruxsat berish tartibini qasddan buzish orqali sodir etiladigan, 

milliy moliyaviy tizimning barqarorligiga, pul-kredit munosabatlari monopoliyasiga va 
davlatning energetika xavfsizligiga real zarar yеtkazuvchi (yoki shunday zarar yеtkazish 
xav�ini tug‘diruvchi), Jinoyat kodeksining maxsus qismida to‘g‘ridan to‘g‘ri taqiqlangan va 
jinoiy jazo tahdidi ostida bo‘lgan ijtimoiy xav�li qilmishlarga (harakat yoki harakatsizlikka) 
aytiladi.

Mazkur ta’rifning institutsional elementlari va ilmiy yangiligi mezonlari: 
- subyektiv va texnologik bog‘liqlik (ta’rifda “nomarkazlashgan axborot-kommunikatsiya 

texnologiyalari”ga urg‘u berilgan. Bu jinoyatning faqatgina kompyuterda sodir bo‘lishini emas, 
balki aynan blokcheyn va taqsimlangan reyestr texnologiyasi (Distributed Ledger Technology 
– DLT) xususiyatiga ega ekanligini ko‘rsatadi).

- blanketlilik xususiyati – mazkur tushunchada “litsenziyalash va ruxsat berish tartibini 
buzish” belgisining nazarda tutilganligi jinoyat tarkibining blanket xususiyatini ifodalaydi. 
Zero, ushbu belgi mazmunini aniqlash sohani tartibga soluvchi normativ-huquqiy hujjatlar, 
jumladan, sohaviy regulyator (ILMA) tomonidan qabul qilingan qoidalar bilan bevosita 
bog‘liq. 

- obyektning uch tomonlama himoya tizimi (ilk bor ushbu jinoyatlarning zarar keltirish 
doirasi faqat mulk bilan cheklanmay, uchta ustuvor yo‘nalish sifatida ko‘rsatildi: a) milliy 
moliyaviy barqarorlik; b) Markaziy bankning pul-kredit monopoliyasi; d) davlatning energetika 
xavfsizligi. Mazkur mezon jinoyatning ijtimoiy xav�lilik darajasini to‘g‘ri baholashga xizmat 
qiladi).

Shakllantirilgan mualli�lik pozitsiyasi va tizimli ta’rif an’anaviy jinoyat huquqi doktrinasini 
raqamli makon talablariga moslashtirish imkonini beradi.

So‘nggi yillarda xorijiy mamlakatlar jinoyat huquqi doktrinasida an’anaviy 
“kiberjinoyatchilik” tushunchasidan voz kechilib, mutlaqo yangi – “Kripto-institutsional 
jinoyatchilik” (Crypto-enabled and Crypto-inherent crimes) konsepsiyasi ilgari surilmoqda. 
G‘arb va Osiyo olimlarining tadqiqotlarida ushbu jinoyatlarning tabiati bo‘yicha bir nechta 
zamonaviy nazariy oqimlar shakllandi. 

1) nomarkazlashgan �idutsiarlik konsepsiyasi. Ushbu olimlarning �ikricha, kripto-aktivlar 
an’anaviy davlat suverenitetiga asoslangan �iat pul tizimiga muqobil ravishda yaratilgan 
“shartnomaviy ekotizim”dir. Shu bois kripto-makondagi jinoyatlar davlat belgilagan tartibni 
buzish emas, balki blokcheyn foydalanuvchilari o‘rtasidagi “raqamli ishonch va konsensus 
shartnomasini” (Network Governance / Software Rules) buzish hisoblanadi (Hughes & 
Wright, 2025).

2) “aqlli shartnomalar”ning avtonom jinoiy subyektligi. Ushbu nazariy maktab 
vakillari inson omilisiz, algoritmlar orqali avtomatik tarzda ishlaydigan “noqonuniy aqlli 
shartnomalar” (masalan, yashirin kripto-mikserlar yoki algoritmik moliyaviy piramidalar) 
tomonidan yеtkaziladigan zararlarni jinoiylashtirish muammosini o‘rganadilar. Ular 
jinoiy javobgarlikni jismoniy shaxsga emas, balki algoritm muallifiga yoki tarmoq 
validatorlariga (kollektiv javobgarlik) yuklashni taklif qiladilar (Dayoub & Hemdani, 
2025).

3) audit izlarini yo‘qotish va transchegaraviy derivativ jinoyatlar modeli. Ushbu kiber-
kriminologlar diqqatni kripto-tranzaksiyalarning “anonimlik va zanjirli transformatsiya” 
(Chain Hopping) xususiyatiga qaratadilar. Ularning �ikricha, zamonaviy kripto-jinoyatlar 
klassik jinoyat tarkibidagi harakat (actus reus) va oqibat o‘rtasidagi sababiy bog‘lanishni uzib 
yuboradi, chunki aktivlar soniyalar ichida o‘nlab yurisdiksiyalar va aralashtirish xizmatlari 
(mixing services) orqali o‘tib ketadi (Nicholls & Salisu, 2026).

Biz xorij ilm-fanidagi ushbu yuqori texnologik konsepsiyalarni chuqur tahlil qilgan holda 
milliy qonunchilik manfaatlaridan kelib chiqib ularning ayrim fundamental jihatlariga qo‘shila 
olmaymiz. 

Jumladan, S. Hughes va N. Wrightning nomarkazlashgan �idutsiarlik konsepsiyasiga 
qarshimiz (Hughes & Wright, 2025). Ushbu olimlar kripto-jinoyatlarni faqat “foydalanuvchilar 
o‘rtasidagi xususiy raqamli ishonchni buzish” sifatida talqin qilib, davlatning iqtisodiy va 
suveren rolini susaytiradilar. Bizning �ikrimizcha, kripto-aktivlar davlat chegarasini tan olmasa-
da, ularni ishlab chiqarish (mayning) uchun sar�lanadigan resurs (elektr energiyasi) va uning 
oqibatida milliy moliya tizimidan chiqib ketuvchi kapital – davlatning moddiy suverenitetiga 
to‘g‘ridan to‘g‘ri daxl qiladi. Shu sababli jinoyat obyektini xususiy konsensus doirasida emas, 
balki davlatning milliy, iqtisodiy va energetik xavfsizligi tizimida baholash shart. 

J. Dayoub va H. Hemdanining “aqlli shartnomalar”ning avtonom jinoiy subyektligi 
boʻyicha qarashi, ya’ni jinoiy javobgarlikni algoritmning o‘ziga yoki tarmoq validatorlari 
jamoasiga yuklash haqidagi �ikrlar jinoyat huquqining eng muqaddas prinsipi – “shaxsiy 
aybli javobgarlik” (guilt-based liability) prinsipiga zid keladi (Dayoub & Hemdani, 2025). 
Har qanday murakkab “aqlli shartnoma” ortida baribir uni yozgan, kod kiritgan yoki undan 
moddiy manfaatdor bo‘lgan aniq jismoniy shaxs (yoki jinoiy uyushma) turadi. Jinoyat huquqi 
algoritmlarni emas, balki ularni yaratgan inson irodasini jinoiy javobgarlik subyekti sifatida 
ko‘rish lozim. 

Xalqaro ekspertlarning (FATF va TRM Labs) “Tezkorlik yurisdiksiyadan ustun” (Speed 
over Jurisdiction) tamoyiliga baho berar ekanmiz, FATF o‘zining so‘nggi yo‘riqnomalarida 
kripto-jinoyatlarda hududiylik (yurisdiksiya) prinsipi o‘z kuchini yo‘qotganini ta’kidlaydi 
(McAfee, 2026). Biz ushbu �ikrga amaliy jihatdan qo‘shilsak-da, nazariy jihatdan davlatlarning 
milliy jinoyat qonunchiligi ustuvorligi saqlanib qolishi kerakligini himoya qilamiz. Xalqaro 
so‘rovlarsiz, raqamli dalillarni masofadan turib musodara qilish (cross-border asset recovery) 
davlatlarning suveren huquqlarini buzmasligi lozim.

Xorijiy doktrinadagi ushbu qizg‘in bahslar va jahon miqyosidagi kripto-trendlarni 
(masalan, sun’iy intellekt va deepfake texnologiyalari yordamida kripto-hamyonlarni 
o‘g‘irlash, nomarkazlashgan moliya – DeFi tizimlaridagi xakerlik hujumlari) inobatga olgan 
holda, biz kripto-jinoyatlarning zamonaviy mualli�lik tushunchasini kengaytirdik:

“Kripto-aktivlarga oid transmilliy yuqori texnologik jinoyatlar – shaxs tomonidan suveren 
davlatlar nazoratidan tashqarida bo‘lgan markazlashmagan virtual makonda anonimlik, 
kriptogra�ik shifrlash va avtomatik algoritmlardan (“aqlli shartnomalardan”) jinoiy maqsadlarda 
foydalangan holda, raqamli aktivlarning noqonuniy emissiyasi (mayning), aylanmasi va 
transformatsiyasini amalga oshirish orqali milliy moliyaviy tizimlarning barqarorligiga, iqtisodiy 
xavfsizlikka va davlatlarning energetika suverenitetiga putur yеtkazuvchi, milliy va xalqaro 
jinoyat qonunchiligida taqiqlangan transchegaraviy ijtimoiy xav�li qilmishlardir”.

Professor M.H. Rustambayev (2021) ta’kidlaganidek, raqamli makondagi 
qonunbuzarliklarning xususiyati shundaki, ular moddiy shaklga ega bo‘lmagan 
virtual obyektlar bilan bog‘liq bo‘lib, ijtimoiy xav�lilik darajasi an’anaviy iqtisodiy 
qonunbuzarliklardan ancha yuqori turadi. Buning sababi ushbu qilmishlarning geometrik 
progressiya tezligida sodir etilishi va davlat chegaralarini tan olmasligidir.

Ilmiy doiralarda kripto-aktivlarga oid qonunga xilof qilmishlarning huquqiy tabiati ustida 
jiddiy nazariy bahs-munozaralar (polemika) davom etmoqda.

Birinchi yondashuv vakillari (masalan, E.L. Sidorenko (2021)) kripto-jinoyatlarni alohida 
turdagi jinoyatchilik sifatida ajratishni rad etadilar. Ularning �ikricha, kripto-aktivlar bor-

yo‘g‘i jinoyat sodir etishning yangi quroli yoki vositasi (instrumentum sceleris) hisoblanadi. 
Ya’ni �iribgar fuqaroning pulini plastik kartasidan yеchib oldimi yoki kripto-hamyonidan 
bitkoinini o‘g‘irladimi, buning qilmish tabiati uchun farqi yo‘q – ikkalasi ham oddiy mulkiy 
jinoyatdir.

Biz ushbu yondashuvga quyidagi asoslarga ko‘ra qat’iyan qarshi chiqamiz:
- kripto-aktivlar aylanmasida qonunni buzish faqat o‘zganing mulkini olib qo‘yish bilan 

cheklanmaydi. Masalan, litsenziyasiz kripto-birja (provayder) tashkil etgan shaxs hech kimning 
mulkini o‘g‘irlayotgani yo‘q, u iqtisodiy munosabatlarning qonuniy tartibini buzmoqda.

- mayning faoliyatini ruxsatsiz amalga oshirish umuman mulkiy jinoyatlar tarkibiga 
kirmaydi. Bu iqtisodiy faoliyat yuritish va tabiiy resurslardan (elektr energiyasidan) 
foydalanish sohasidagi maxsus raqamli jinoyatdir.

Shu sababli ikkinchi yondashuv vakillari (jumladan, R. Kabulov (2023) va I.M. Rassolov 
(2016)) kripto-aktivlarga oid qonunbuzarliklarni “yuqori texnologik iqtisodiy jinoyatlar” 
sifatida mustaqil tizimga ajratish zarurligini ilgari suradilar. Biz ushbu ikkinchi konsepsiyani 
to‘liq qo‘llab-quvvatlaymiz. Kripto-aktivlarga oid qonunga xilof qilmishlar axborot va moliya 
huquqi kesimida paydo bo‘lgan, klassik jinoyat huquqi dogmalarini inkor etuvchi maxsus 
transformatsiyalashgan qilmishlar tizimidir.

Ilmiy tadqiqotning tizimliligini ta’minlash va huquqni qo‘llash amaliyotiga qulaylik 
yaratish maqsadida kripto-aktivlarga oid qonunga xilof qilmishlarni bir nechta mezonlar 
bo‘yicha tasni�lashni taklif etamiz.

1) Yuridik oqibati va ijtimoiy xav�lilik darajasiga ko‘ra:
Ma’muriy huquqbuzarliklar (MJtK 1554- va 1758-moddalari) – jismoniy shaxslar 

tomonidan kripto-aktivlarni qonunga xilof ravishda sotib olish, o‘tkazish yoki ayirboshlash, 
agar ushbu qilmish birinchi marta sodir etilgan va tizimli (sanoat) xarakterga ega bo‘lmasa 
hamda ko‘p miqdorda zarar keltirmagan bo‘lsa.

Jinoiy qilmishlar (JK 2788- va 2789-moddalari) – ma’muriy jazo qo‘llanganidan keyin bir yil 
ichida qayta sodir etilgan, uyushgan guruh tomonidan, ko‘p yoki juda ko‘p miqdordagi zarar 
yoxud yashirin (anonim) mayning shaklida sodir etilgan ijtimoiy xav�li qilmishlar.

2) Qilmishning yo‘naltirilgan obyekti va iqtisodiy mazmuniga ko‘ra:
litsenziyalash va regulyator tartibiga qarshi qilmishlar – qonuniy ruxsatnoma va litsenziya 

olmasdan turib kripto-birjalar, kripto-do‘konlar yoki P2P maydonchalarini tashkil etish 
(xizmatlar provayderi sifatida noqonuniy faoliyat yuritish) kiradi.

raqamli emissiya va energetika sohasidagi qilmishlar (mayning jinoyatlari) – belgilangan 
tartibda ro‘yxatdan o‘tmasdan, energiya tizimiga zarar yеtkazgan holda yoki yashirin 
(anonim) tarzda kripto-valyutalarni generatsiya (ishlab chiqarish) qilish.

kripto-aktivlardan vosita sifatida foydalaniladigan umumiy jinoyatlar – kripto-aktivlar 
yordamida jinoiy daromadlarni legallashtirish (money laundering), narkotik moddalarni 
yashirin sotish (darknetdagi operatsiyalar), �iribgarlik (kripto-piramidalar tashkil etish), 
tovlamachilik va terrorchilikni moliyalashtirish.

O‘zbekiston qonunchiligi rivojlanishining hozirgi bosqichida kripto-aktivlarga oid 
noqonuniy qilmishlarning turlari Jinoyat va Ma’muriy javobgarlik to‘g‘risidagi kodekslarda 
qat’iy chegaralab qo‘yilgan.

1. Litsenziyasiz provayderlik faoliyatini yuritish (JK 2788-moddasi). Bu qilmishning 
mohiyati davlatning kripto-aktivlar bozoridagi monopoliyasini himoya qilishdir. Qonun 
hujjatlariga ko‘ra, O‘zbekistonda faqat Istiqbolli loyihalar milliy agentligidan (ILMA) litsenziya 
olgan milliy provayderlar faoliyat yuritishi mumkin. Chet el kripto-birjalarida (masalan, 

Binance, Bybit) mahalliy rezidentlarning ILMA ruxsatisiz to‘g‘ridan to‘g‘ri savdo qilishi yoki 
yashirin kripto-do‘kon ochishi ushbu qilmish turini tashkil etadi.

2. Ruxsatsiz va anonim mayning (JK 2789-moddasi). Qonunchilik mayning faoliyatini 
ikkita shart bilan legallashtirgan: faqat yuridik shaxslar shug‘ullanishi mumkin va ular 
quyosh fotoelektr stansiyalaridan (muqobil energiyadan) foydalanishlari shart. Agar 
jismoniy shaxs o‘z uyida yoki yashirin omborxonada davlat elektr tarmog‘iga ulanib 
mayning qilsa, bu qonunga xilof qilmishning eng xavfli turi – yashirin mayning deb 
topiladi.

O‘zbekiston Respublikasi Bosh prokuraturasi ma’lumotlariga ko‘ra, birgina 2023-yilning 
o‘tgan davrida elektr energiyasini o‘g‘irlash orqali mayning faoliyatini amalga oshirish 
bo‘yicha 26 ta holat aniqlangan. Ushbu holatlarda 58,2 mlrd so‘mlik 29 mln kVt·soat elektr 
energiyasi talon-toroj qilinib, 29 nafar shaxsga nisbatan Jinoyat kodeksining 169-moddasi 
(O‘g‘rilik) bilan jinoyat ishlari qo‘zg‘atilgan. (Gazeta.uz, 2023). Jumladan, Navoiy viloyati 
Karmana tumanidagi qurilishi yakunlanmagan binoda o‘rnatilgan 452 ta mayning qurilmasi 
orqali 10 oy davomida qariyb 5,5 mln kVt·soat elektr energiyasidan noqonuniy foydalanilib, 
davlatga 24,4 mlrd so‘m zarar yеtkazilgan. Ushbu raqamlar noqonuniy mayning amaliyotida 
davlat manfaatlariga jiddiy moddiy zarar yеtkazayotgan kripto-qonunbuzarlik turlaridan biri 
ekanligini ko‘rsatadi.

Kripto-aktivlar aylanmasi o‘zining tabiatiga ko‘ra transchegaraviy xususiyatga ega bo‘lib, 
milliy chegaralar va an’anaviy suveren yurisdiksiya doirasida cheklanib qolmaydi. Shu sababli 
O‘zbekiston Respublikasining kripto-aktivlarga oid jinoyat qonunchiligini rivojlantirish 
va tizimlashtirishda ilg‘or xorijiy davlatlar tajribasini qiyosiy-huquqiy metod vositasida 
tadqiq etish fundamental ahamiyat kasb etadi. Xalqaro amaliyotni o‘rganish nafaqat milliy 
qonunchilikdagi bo‘shliqlarni aniqlash, balki transmilliy kiberjinoyatchilikka qarshi kurashda 
xalqaro huquqiy hamkorlik mexanizmlarini sozlash imkonini beradi.

Jahon amaliyotida kripto-aktivlarni jinoiy-huquqiy tartibga solish bo‘yicha bir-biridan farq 
qiluvchi uchta asosiy model shakllangan.

Anglo-amerika modeli (AQSH, Buyuk Britaniya) – pretsedent huquqiga va kripto-aktivlarni 
qimmatli qog‘ozlar (Securities) sifatida kvali�ikatsiya qilishga asoslangan qat’iy nazorat 
modeli (18 U.S.C. § 1960, 1992; Financial Conduct Authority, 2026).

Yevropa va Osiyo rivojlangan davlatlari modeli (YI, Singapur, Janubiy Koreya) – maxsus 
kodi�ikatsiya qilingan sohaviy qonunchilik va raqamli litsenziyalash tizimi orqali jinoiy 
sanksiyalarni qo‘llovchi tizimli model (European Parliament & Council of the European Union, 
2023; Republic of Singapore, 2020a; Republic of Korea, 2024).

Cheklovchi/Repressiv model (Xitoy va boshqalar) – kripto-aktivlar aylanmasi va mayning 
faoliyatini butunlay taqiqlash va qonunbuzarlarni to‘g‘ridan to‘g‘ri og‘ir iqtisodiy jinoyatlar 
bo‘yicha jazolash modeli (Mazur, 2025).

O‘zbekiston qonunchiligi o‘z xarakteriga ko‘ra ikkinchi modelga (Yevropa va Singapur 
tajribasiga) yaqin turgani bois ushbu yurisdiksiyalarni batafsil solishtirish maqsadga muvo�iq.

Yevropa Ittifoqi makonida 2023–2024-yillarda to‘liq kuchga kirgan MiCA (Markets in 
Crypto-Assets) reglamenti kripto-aktivlar bozorini tartibga soluvchi dunyodagi eng yirik va 
mukammal normativ hujjat hisoblanadi (Europea n Parliament & Council of the European 
Union, 2023). Mazkur reglament kripto-aktivlarni uchta asosiy turga (ART – aktivlar bilan 
ta’minlangan tokenlar, EMT – elektron pul tokenlari va umumiy foydalanish tokenlari) 
ajratgan holda, ularning noqonuniy aylanmasi uchun jinoiy javobgarlik mezonlarini 
belgilaydi.

YI davlatlari (xususan, Germaniya va Fransiya) jinoyat qonunchiligining MiCA bilan 
implementatsiyasi o‘ziga xos jihatlarga ega.

Insayderlik va bozorni manipulyatsiya qilish (Market Abuse) (European Parliament & 
Council of the European Union, 2023). O‘zbekiston Jinoyat kodeksining 2788-moddasida 
faqatgina “litsenziyasiz faoliyat yuritish” jinoiylashtirilgan bo‘lsa, YI qonunchiligida kripto-
bozorda soxta axborot tarqatish, narxlarni sun’iy ravishda oshirish (Pump and Dump 
sxemalari) va insayderlik ma’lumotlaridan foydalanib kripto-aktiv savdosini amalga oshirish 
og‘ir iqtisodiy jinoyat hisoblanadi.

Proporsionallik prinsipi. YI yurisdiksiyasida jinoiy javobgarlik zarar miqdoriga emas, balki 
tizimning barqarorligiga yеtkazilgan xavf darajasiga qarab belgilanadi. Litsenziyasiz kripto-
xizmat ko‘rsatgan yuridik shaxslarga yillik aylanmasining 12,5 foizigacha miqdorda jinoiy 
jarimalar qo‘llanadi.

Bizning fikrimizcha, O‘zbekiston Jinoyat kodeksiga 2788-moddani kiritishda 
YIning faqatgina litsenziyasizlik elementi olingan bo‘lib, kripto-bozorning ichki 
manipulyatsiyalari (fuqarolarni aldovchi soxta tokenlar chiqarish – Scam loyihalar) 
e’tibordan chetda qolgan. Bu esa milliy qonunchilikni MiCA standartlari asosida 
kengaytirishni talab qiladi.

AQSH jinoyat-huquqiy doktrinasi kripto-aktivlarga oid jinoyatlarni kvali�ikatsiya 
qilishda o‘ta original yo‘ldan borgan. Federal qidiruv byurosi (FBI) va Qimmatli qog‘ozlar va 
birjalar bo‘yicha komissiyasi (SEC) kripto-aktivlarni “investitsiya shartnomasi” (Investment 
Contract) deb baholaydi. Bunda 1946-yildagi AQSH Oliy sudining pretsedenti – “Xaui 
testi” (Howey Test) qo‘llanadi (Cornell Law School Securities Law Clinic, 2024). Agar 
kripto-loyiha fuqarolardan pul yig‘ib, ularga kelajakda foyda va’da qilsa, u qimmatli qog‘oz 
hisoblanadi.

AQSH Jinoyat kodeksi (US Code, Title 18) doirasida kripto-jinoyatlar quyidagicha 
tasni�lanadi: 

pochta va sim orqali �iribgarlik (Wire Fraud) – agar jinoyatchi kripto-aktivlarni olish uchun 
internet tarmog‘idan foydalangan holda �iribgarlik qilsa, u maxsus kripto-modda bilan emas, 
balki 20 yilgacha ozodlikdan mahrum qilish jazosini nazarda tutuvchi “Wire Fraud” moddasi 
bilan jazolanadi (18 U.S.C. § 1343, 1952).

Litsenziyasiz pul o‘tkazish tizimini yuritish (Unlicensed Money Transmitting) – davlat 
ro‘yxatidan (FinCEN) o‘tmasdan kripto-ayirboshlash (P2P operatorligi) bilan shug‘ullanish 
to‘g‘ridan to‘g‘ri og‘ir jinoyat hisoblanadi va u yеrda hech qanday ma’muriy preyuditsiya 
mavjud emas (18 U.S.C. § 1960 , 1992).

AQSH tajribasi shuni ko‘rsatadiki, raqamli jinoyatlarga qarshi kurashishda moddalarning 
qat’iy formal tarkibli bo‘lishi tezkorlikni ta’minlaydi. O‘zbekiston Jinoyat kodeksidagi 
ma’muriy preyuditsiya tizimi esa AQSH tajribasi fonida jinoyatchiga raqamli dalillarni o‘chirib 
tashlash uchun vaqt beruvchi liberal ortiqchalik bo‘lib tuyuladi.

Osiyo qit’asida Singapur va Janubiy Koreya kripto-qonunchilik rivojlanishi bo‘yicha 
yеtakchi o‘rinlarni egallaydi. Singapurning “To‘lov xizmatlari to‘g‘risida”gi qonuni (Payment 
Services Act – PSA) kripto-aktivlarni “Raqamli to‘lov tokenlari” (Digital Payment Tokens – 
DPT) sifatida tasni�laydi (Republic of Singapore, 2020a).  Singapur jinoyat huquqi tizimida 
litsenziyasiz DPT xizmatlarini ko‘rsatganlik uchun nafaqat jismoniy shaxslar, balki raqamli 
platformaning egasi bo‘lgan yuridik shaxslar ham mustaqil jinoiy javobgarlik subyekti 
(Corporate Liability) sifatida baholanadi. O‘zbekistonda esa jinoiy javobgarlik faqat jismoniy 
shaxslarga xosdir.

Janubiy Koreyaning “Virtual aktivlarni himoya qilish to‘g‘risida”gi Qonuni (2024-yil) 
dunyoda birinchilardan bo‘lib kripto-aktivlarni noqonuniy o‘zlashtirganlik uchun jazoni 
yеtkazilgan zarar miqdoriga qarab umrbod ozodlikdan mahrum qilishgacha kuchaytirdi 
(agar zarar 5 milliard vondan oshsa) (Republic of Korea, 2024). Bundan tashqa ri, Janubiy 
Koreya Jinoyat-protsessual kodeksida blokcheyn tarmog‘idagi “aqlli shartnomalar”ni (Smart 
Contracts) masofadan turib bloklash va virtual mulkni xatlashning maxsus raqamli instituti 
yaratilgan.

O‘zbekiston Respublikasi jinoyat qonunchiligi rivojlanishining keyingi bosqichida 
xorij tajribasidan kelib chiqib quyidagi islohotlarni amalga oshirish maqsadga 
muvofiqdir: 

- Jinoyat kodeksi 2788-moddasidan ma’muriy preyuditsiya institutini chiqarib tashlab, 
sohaviy litsenziyasiz yirik tijoriy faoliyat yuritishni to‘g‘ridan to‘g‘ri jinoiy tarkibga o‘tkazish 
(AQSH va Singapur tajribasi asosida); 

- kripto-aktivlar bozorida insayderlik ma’lumotlaridan foydalanish va soxta raqamli 
tokenlar chiqarish orqali bozorni manipulyatsiya qilganlik uchun alohida jinoiy javobgarlik 
normasini kiritish (YI davlatlari va MiCA tajribasi asosida); 

- Jinoyat-protsessual kodeksiga blokcheyn tarmog‘idagi virtual aktivlarni tergov davrida 
masofadan turib xatlash (muzlatish) va davlat foydasiga musodara qilishning protsessual 
tartibini singdirish (Janubiy Koreya tajribasi asosida).

Eng zamonaviy xorijiy ilmiy adabiyotlar va Yevropa Ittifoqining MiCA reglamenti 
talablaridan kelib chiqib, kripto-jinoyatlarni milliy qonunchilik uchun quyidagi uchta yangi 
nazariy sinfga (klasslarga) ajratishni taklif etamiz:

1. Raqamli infratuzilmaga qarshi jinoyatlar 
Bu guruhga blokcheyn texnologiyasi va kripto-bozor mavjud bo‘lmasa, sodir etilishi texnik 

jihatdan mumkin bo‘lmagan jinoyatlar kiradi (litsenziyasiz kripto-nodlar (validatorlar) 
faoliyati, anonim va ruxsatsiz mayning �irmalari, “aqlli shartnomalar” kodiga zararli 
algoritmlar kiritish orqali tarmoqni bloklash yoki sun’iy ravishda yangi soxta tokenlar (Scam/
Meme coins) chiqarib bozorni manipulyatsiya qilish).

2. Kripto-aktivlardan moliyaviy vosita sifatida foydalaniladigan jinoyatlar 
An’anaviy iqtisodiy jinoyatlar bo‘lib, ularning tezligi va yashirinligini ta’minlash uchun 

kripto-aktivlar pul o‘rnida ishlatiladi (raqamli mikserlar va nomarkazlashgan birjalar (DEX) 
orqali jinoiy daromadlarni global legallashtirish, kiber-tovlamachilik (Ransomware) uchun 
to‘lovni kriptovalyutada talab qilish, sanksiyalarni aylanib o‘tish maqsadida nazoratsiz 
transchegaraviy kripto-kanallar tashkil etish).

3. Sintetik va ko‘p qirrali raqamli jinoyatlar 
Sun’iy intellekt (AI) va kripto-aktivlarning qo‘shilishi natijasida paydo bo‘lgan eng xav�li 

jinoyatlar turi (sun’iy intellekt (Deepfake) yordamida shaxsning biometrik ma’lumotlarini 
soxtalashtirib, KYC (mijozni tanish) tizimlarini aylanib o‘tish va noqonuniy kripto-hamyonlar 
ochish; AI-botlar yordamida birjalarda kripto-aktivlar narxini sun’iy manipulyatsiya qilish 
(AI-driven pump schemes)).

Xulosa
Tadqiqotlar shuni ko‘rsatadiki, kripto-aktivlarga oid qonunga xilof qilmishlar tushunchasi 

an’anaviy jinoyat elementlaridan tubdan farq qiluvchi yangi raqamli jinoyatchilik 
fenomenidir. Ushbu qilmishlarni to‘g‘ri tasni�lash (litsenziyalashga qarshi, mayningga oid va 
umumiy kiberjinoyatlar) tergov va sud organlariga qilmishning ijtimoiy xav�lilik darajasini 
aniq baholash va jinoyatlarni to‘g‘ri kvali�ikatsiya qilish imkonini beradi. Qonunchilikda 

ushbu tushunchalarning yanada tizimlashtirilishi raqamli makonda iqtisodiy xavfsizlikni 
ta’minlashning eng muhim kafolatidir.

Sohaviy qonunchilik va jinoyat huquqi doktrinasining integratsiyasidan kelib chiqib, biz 
“kripto-aktivlar aylanmasi va mayning sohasidagi qonunga xilof qilmish” tushunchasiga 
quyidagicha mualli�lik ta’ri�ini berishni lozim deb topdik:

“Kripto-aktivlarga oid qonunga xilof qilmish – bu shaxs tomonidan axborot-kommunikatsiya 
texnologiyalaridan foydalangan yoki foydalanmagan holda, davlat tomonidan belgilangan 
kripto-aktivlarni olish, o‘tkazish, ayirboshlash, xizmatlar provayderi faoliyatini yuritish yoxud 
mayning qilish tartibini buzishga qaratilgan, iqtisodiy xavfsizlik, pul-kredit tizimi monopoliyasi 
va energetika barqarorligiga zarar yеtkazuvchi (yoki zarar yеtkazish xav�ini tug‘diruvchi), 
Ma’muriy javobgarlik to‘g‘risidagi yoki Jinoyat kodeksida to‘g‘ridan to‘g‘ri taqiqlangan aybli va 
huquqqa xilof harakat yoki harakatsizlikdir”.

